
(કાલસઙ્કર્ષણતન્ત્રોક્તમ્)
વિનિયોગઃ -
અસ્ય શ્રી બટુકભૈરવાષ્ટસ્તોત્ર મન્ત્રસ્ય
કાલાગ્નિરુદ્ર ઋષિરનુષ્ટુપ્છન્દઃ
આપદુદ્ધારક શ્રી બટુકકેશ્વરો દેવઃ
ભૈરવી વલ્લભઃ શક્તિઃ
હ્રીં   બીજં
દણ્ડપાણિઃ કીલકં
મમ સમસ્તશત્રુદમને સમસ્તાપન્નિવારણે સર્વાભીષ્ટપ્રદાને ચ વિનિયોગઃ ।
ઋષ્યાદિન્યાસઃ -
કાલગ્નિરુદ્રઋષયે નમઃ (શિરસિ)।
અનુષ્ટપ્ છન્દસે નમઃ (મુખે)।
આપદુદ્ધારક શ્રી બટુકેશ્વર દેવાય નમઃ (હૃદયે )।
ભૈરવીવલ્લભશક્તયે નમઃ (પાદયોઃ)।
હ્રીં   બીજાય નમઃ (ગુહ્યે)।
દણ્ડપાણિ કીલકાય નમઃ (નાભૌ )।
મમ સમસ્ત શત્રુદમન-સમસ્તાપન્નિવારણ -સર્વાભીષ્ટપ્રદાન વિનિયોગાય નમઃ (સર્વાઙ્ગે )।
કરષડઙ્ગન્યાસૌ  -
ૐ હ્રાં  બાં અઙ્ગુષ્ઠાભ્યાં  નમઃ ।
ૐ હ્રીં   બીં  તર્જનીભ્યાં નમઃ ।
ૐ હ્રૂં  બૂં મધ્યમાભ્યાં નમઃ ।
ૐ હ્રૈં  બૈં અનામિકાભ્યાં નમઃ ।
ૐ હ્રૌં  બૌં કનિષ્ઠકાભ્યાં નમઃ ।
ૐ હ્રઃ  બઃ કરતલપૃષ્ઠાભ્યાં નમઃ ।
(એવં હૃદયાદિ)

ધ્યાનં -
નીલજીમૂતસઙ્કાશો જટિલો રક્તલોચનઃ ।
દંષ્ટ્રાકરાલવન્દનઃ  સર્પયજ્ઞોપવીતવાન્॥ ૧॥
દંષ્ટ્રાયુધાલઙ્કૃતશ્ચ  કપાલસ્ત્રગ્વિભૂષિતઃ ।
હસ્તન્યસ્તકિરીટીકો ભસ્મભૂષિતવિગ્રહઃ॥ ૨॥
નાગરાજકટીસૂત્રો બાલમૂર્તિર્દિગમ્બરઃ     ।
મઞ્જુશિઞ્જાનમઞ્જીરપાદકમ્પિતભૂતલઃ ॥ ૩॥
ભૂતપ્રેતપિશાચૈશ્ચ સર્વતઃ પરિવારિતઃ ।
યોગિનીચક્રમધ્યસ્થો માતૃમણ્ડલવેષ્ટિતઃ॥ ૪॥
અટ્ટહાસસ્ફુરદ્વક્ત્રો ભૃકુટીભીષણાનનઃ ।
ભક્તસંરક્ષણાથાર્ય દિક્ષુ ભ્રમણતત્પરઃ॥ ૫॥
એવમ્ભૂતં તુ બટુકં ધ્યાયામિ બટુકેશ્વરમ્ ।
આપદુદ્ધારકં દેવં સર્વકામાર્થદાયકમ્॥ ૬॥
એવં ધ્યાત્વા માનસૈઃ સમ્પૂજ્ય ચ ૧૦૮ વારં મૂલમન્ત્રં જપેત્ ।
મૂલમન્ત્રો યથા -
“ઊઁ હ્રીં   બં બટુકાય ક્ષ્રૌં ક્ષ્રૌં આપદુદ્ધારણાય કુરુ કુરુ બટુકાય હ્રીં   બટુકાય સ્વાહા । “

મન્ત્રજપપ્રાર્થના -
તારો માયા તદનુ બટુકાય દ્વયં ક્ષ્રૌં તદાય-
ચ્છબ્દોદ્ધારાય શિરસિ કુરુ દ્વન્દ્વમુચ્ચૈઃ પ્રયુજ્ય ।
હ્રીં   બીજં યદ્બટુકપુટિલં ભૌવનં ચાગ્નિજાયા ।
એષા વિદ્યા બટુકભવ તે વાઞ્છિતં મે દદાતુ॥
અથ સ્તોત્રં -
ૐ હ્રીં   બટુકો વરદઃ શૂરો ભૈરવ કાલભૈરવઃ ।
ભૈરવીવલ્લભો ભવ્યો દણ્ડપાણિર્દયાનિધિઃ॥ ૧॥
વેતાલવાહનો રૌદ્રો રુદ્રભૃકુટિસમ્ભવઃ  ।
કપાલલોચનઃ કાન્તઃ કામિનીવશકૃદ્વશી॥ ૨॥
આપદુદ્ધારણો ધીરો હરિણાઙ્કશિરોમણિઃ ।
દંષ્ટ્રાકરાલો  દૃષ્ટૌષ્ઠો ધૃષ્ટો દુષ્ટનિબર્હણઃ॥ ૩॥
સર્પહારઃ સર્પશિરઃ સર્પકુણ્ડલમણ્ડિતઃ ।

કપાલી કરુણાપૂર્ણઃ કપાલિકશિરોમણિઃ॥ ૪॥
શ્મશાનવાસી માંસાશી મધુમત્તોઽટ્ટહાસવાન્ ।
વાગ્મી વામવ્રતો વાઙ્મી વામદેવપ્રિયઙ્કરઃ॥ ૫॥
વનેચરો ગિરિચરો વસુદો વાયુવેગવાન્ ।
યોગી યોગવ્રતધરો યોગિનીવલ્લભો યુવા॥ ૬॥
વીરભદ્રો વિશ્વનાથો વિજેતા વીરવન્દિતઃ ।
ભૂતાધ્યક્ષો ભૂતિધરો ભૂતભીતિનિવારણઃ॥ ૭॥
કલઙ્કહીનઃ કઙ્કાલી ક્રૂરઃ કુક્કુરવાહનઃ ।
ગાઢો ગહનગમ્ભીરો ગણનાથે-સહોદરઃ॥ ૮॥
દેવીપુત્રો દિવ્યમૂર્તિર્દીપ્તિમાન્   દીપ્તલોચનઃ ।
મહાસેનપ્રિયકરો માન્યો માધવમાતુલઃ॥ ૯॥
ભદ્રકાલીપતિર્ભદ્રો ભદ્રદો ભદ્રવાહનઃ ।
પશૂપહારરસિકઃ પાશી પશુપતિર્પતિઃ॥ ૧૦॥
ચણ્ડઃ પ્રચણ્ડ ચણ્ડેશશ્ચણ્ડીહૃદયનન્દનઃ ।
દક્ષો દક્ષાધ્વરહરો દિગ્વાસા દીર્ઘલોચનઃ॥ ૧૧॥
નિરાતઙ્કો નિર્વિકલ્પઃ   કલ્પઃ કલ્પાન્તભૈરવઃ ।
મદતાણ્ડવકૃન્ મત્તો મહાદેવપ્રિયો મહાન્॥ ૧૨॥
ખટ્વાઙ્ગપાણિઃ  ખાતીતઃ ખરશૂલઃ ખરાન્તકૃત ।
બ્રહ્માણ્ડભેદનો બ્રહ્મજ્ઞાની બ્રહ્મણપાલકઃ॥ ૧૩॥
દિક્ચરો ભૂચરો ભૂષ્ણુઃ ખેચરઃ ખેલનપ્રિયઃ ।
સર્વરોગપ્રહર્ત્તા ચ સર્વરોગનિષૂદનઃ॥ ૧૪॥
સર્વકામપ્રદઃ શર્વઃ સર્વપાપનિકૃન્તનઃ  ।
પાતુ માં સર્વતઃ શ્રીમાન્ બટુકો ભૈરવઃ સદા॥ ૧૫॥
॥ ઇતિ કાલસઙ્કર્ષણતન્ત્રોક્તં બટુકભૈરવાષ્ટોત્તરશતનામસ્તોત્રં સમ્પૂર્ણમ્॥

